
MARKETING-INTERNET 
XIZMATLARIDAN 

FOYDALANGAN HOLDA 
SAVDO KORXONALARI 

RAQOBATBARDOSHLIGINI 
OSHIRISH

Ismoilov Lazizbek Rasuljon o‘g‘li
Andijon davlat texnika instituti

2-bosqich magistratura tinglovchisi

Annotatsiya. Ushbu maqolada marketing asosida savdo korxonalari savdo ulushini oshirish haqida so‘z boradi. Hozirgi 
vaqtda iqtisodiyot va u bilan bog‘liq bo‘lgan bir qancha samarali texnologiyalar hayotimizga shiddat bilan kirib kelmoqda.

Kalit soʻzlar: marketing, raqamli, iqtisodiyot, savdo, korxona, SMM, menejment, savdo ulushi.
Abstract. This article discusses the issue of increasing the sales share of trading enterprises based on marketing. 
Currently, the economy and a number of effective technologies related to it are rapidly entering our lives.

Key words: marketing, digital, economy, trade, enterprise, SMM, management, sales share.
Аннотация. В данной статье рассматривается вопрос увеличения доли продаж торговых предприятий на основе 
маркетинга. В настоящее время экономика и ряд эффективных технологий, связанных с ней, стремительно входят 
в нашу жизнь.

Ключевые слова: маркетинг, цифровые технологии, экономика, торговля, предприятие, SMM, менеджмент, доля 
продаж.

K I R I S H
Marketing savdosining rivojlanishi muhim bo‘lgani uchun ham davlat va jamiyat taraqqiyotini yanada 

jadallashtirish maqsadida respublikamiz rahbariyati bir qancha muhim qarorlarni qabul qildi. Masalan, 
O‘zbekiston Prezidenti 2018-yil 28-dekabrdagi 2019-yil uchun eng muhim ustuvor vazifalar haqida Oliy Majlisga 
Murojaatnomasida respublikada iqtisodiyotning rivojlanishi bo‘yicha axborot berib o‘tdi: “Iqtisodiyotning barcha 
sohalarini raqamli texnologiyalar asosida yangilashni nazarda tutadigan Raqamli iqtisodiyot milliy konsepsiyasini 
ishlab chiqishimiz kerak. Shu asosda “Raqamli Oʻzbekiston-2030” dasturini hayotga tatbiq etishimiz zarur. 
Raqamli iqtisodiyot yalpi ichki mahsulotni kamida 30 foizga o‘stirish, korrupsiyani keskin kamaytirish imkonini 
beradi. Nufuzli xalqaro tashkilotlar tomonidan o‘tkazilgan tahlillar ham buni tasdiqlamoqda. Bu jarayonda 
axborot xavfsizligini ta’minlashga alohida e’tibor qaratish zarur1”.

Investitsiya va tadbirkorlikni diversifikatsiya qilish uchun kriptoaktivlar aylanmasi sohasidagi faoliyatni, 
jumladan, mayning, smart-kontrakt, konsalting, emissiya, ayirboshlash, axborotlashtirish, saqlash, taqsimlash, 
boshqarish, sug‘urtalash, kraud-funding (jamoaviy moliyalashtirish), shuningdek, blokcheyn texnologiyalarini 
joriy etish va rivojlantirish bugungi dolzarb mavzulardan biri sifatida qaralmoqda. Ayniqsa, raqamli iqtisodiyot 
sharoitida marketing faoliyatida innovatsion marketing texnologiyalari — internet marketing, one-to-one 
(munosabatlar) marketingi, mobil marketing, to‘g‘ridan to‘g‘ri marketing yo‘nalish va shakllarini rivojlantirish, 
korxona va xaridorlar aloqalarini o‘zaro onlayn tarzda tashkil etish, marketing tadqiqotlarini olib borish, tovar va 
xizmatlarni siljitishda interaktiv marketing uslublaridan foydalanish dolzarb masala hisoblanadi.

1	  https://president.uz/oz/lists/view/2228

Shuningdek, korxonalar faoliyatida interaktiv va raqamli marketingning nazariy hamda amaliy tomonlarini 
o‘rganish bilan bir qatorda bozor sharoitida korxonalarning amaliy faoliyatida paydo bo‘ladigan muammolar bilan 
bog‘liq xulosalarni shakllantirish va ularning yechimini topishga e’tibor qaratiladi. Shu boisdan korxonalarda 
raqamli iqtisodiyotning eng yaqin yordamchisi bo‘lgan mobil marketingdan foydalanish muhim mezon sifatida 
qaralmoqda [2].

Jamiyat hayotida axborot asrining davom etishi va takomillashishi oqibatida barcha sohalarda axborot 
texnologiyalarining kirib borishi kuchaymoqda. Shu jumladan, marketing sohasida ham axborot va internet 
texnologiyalarining o‘rni beqiyosdir. Axborot texnologiyalari orasida mobil texnologiyalar marketingning 
zamonaviy jabhalaridan biri sifatida shakllangan. Mobil marketing — bu marketingning nisbatan yangi sohasi 
bo‘lib, mobil qurilmalar orqali kompaniya va mijozlar o‘rtasidagi ikki tomonlama marketing aloqalarini ta’minlaydi. 
Marketing kompaniyalarining yuqori samaradorligi mobil qurilmalar orqali amalga oshirilganda yanada ortadi. 
An’anaviy ommaviy axborot vositalariga nisbatan mobil qurilmalar orqali tovarlar va xizmatlarni sotib olishga 
potensial mijozlar ko‘proq xohish bildirmoqda.

Mobil marketingning rivojlanishida aloqa vositalari va mobil aloqa texnologiyalarining ahamiyati yuqoridir. 
Ular quyidagi xususiyatlarga ega: mobil telefon va mobil aloqa muhiti, mobil aloqa xizmati operatorlari, mobil 
aloqa xizmatlari — so‘zlashuv, mobil internet va pochta, mobil aloqa vositalari — smartfonlar, iPhone va 
planshetlar, mobil aloqa vositalari yordamida axborot almashish — Bluetooth, SMS va MMS, mobil telefonlardan 
foydalanish va axborot almashish madaniyati.

Mobil marketingning rivojlanishida mobil telefon jihozining o‘rni beqiyosdir. Mobil telefon — mobil aloqada 
foydalaniladigan telefon apparati turi hisoblanadi. Hozirgi kunda mobil telefonlar telefon va ekranga, shuningdek, 
sensor tizimiga ega bo‘lib, asta-sekin kompyuter, faks apparati, telefon apparati va qaydlar kitobchasi vazifasini 
bajaruvchi ko‘p maqsadli abonent tizimiga aylanmoqda. Mobil aloqa muhiti tayanch stansiyalar va bir guruh 
abonentlar tizimidan iborat bo‘lib, abonentlarning bir-biri bilan o‘zaro almashinuvini ta’minlovchi texnik ta’minot 
majmuasidir. Mobil aloqa tizimida barcha ma’lumotlar mobil telefonlar orqali elektromagnit to‘lqinlar ko‘rinishida 
simsiz havo muhiti orqali uzatiladi.

Tadqiqotning nazariy asosini O‘zbekiston Respublikasi tashqi savdo faoliyatini tartibga soluvchi qonun 
hujjatlari, tashqi savdo faoliyati bo‘yicha ko‘rsatmalar va normativ materiallar tashkil etadi.

M A V Z U G A  O I D  A D A B I Y O T L A R  S H A R H I
Milliy sanoat raqobatbardoshligini oshirishda inson kapitalining ahamiyati iqtisodiy va menejment 

adabiyotlarida keng yoritilgan. Adam Smit “The Wealth of Nations” asarida mehnatning iqtisodiy samaradorligi 
va ishchi kuchining rivojlanishi milliy iqtisodiyotning asosiy omili sifatida qaralishini ta’kidlaydi [1]. Smitning 
fikricha, ishchi kuchining bilim va malakasi ishlab chiqarish samaradorligini belgilovchi muhim tarkibiy qism 
bo‘lib, bu inson kapitalining nazariy asoslarini shakllantirishga xizmat qilgan.

Tashqi iqtisodiy faoliyat deganda davlat idoralarining, yuridik va jismoniy shaxslarning boshqa xorijiy 
davlatlar, ularning yuridik va jismoniy shaxslari hamda xalqaro tashkilotlar bilan o‘zaro foydali hamkorlik 
o‘rnatishga va bunday hamkorlikni rivojlantirishga qaratilgan jami amaliy harakatlari tushuniladi.

Tashqi iqtisodiy faoliyatning asosiy yo‘nalishlari:
– tashqi savdo faoliyati;
– xalqaro iqtisodiy va moliyaviy hamkorlik;
– chet el investitsiyalarini jalb qilish.
Tashqi savdo faoliyati — bu mahsulotlar, mehnat, xizmatlar, axborotlar va intellektual soha natijalari 

bo‘yicha dunyo miqyosida tadbirkorlik faoliyatidir. Tashqi savdo faoliyati tovarlar va xizmatlarni eksport hamda 
import qilish yo‘li bilan amalga oshiriladi.

Korxonaning tashqi iqtisodiy faoliyati — bu xalqaro ishlab chiqarish integratsiyasi va kooperatsiyasi, tovar 
va xizmatlar eksporti hamda importi, tashqi bozorga chiqish bilan bog‘liq iqtisodiy faoliyat sohasi. Korxonalar 
tashqi iqtisodiy faoliyatining asosiy shakllari tashqi savdo faoliyati va ishlab chiqarishning xalqaro kooperatsiyasi 
hisoblanadi [3].

Korxona uchun iqtisodiy faoliyatni muvaffaqiyatli tashkil etishda murakkab bo‘lgan jarayon — bu kuchli 
raqobat sharoitida faoliyat yuritishdir. Shuning uchun iqtisodiyot tarmoqlaridagi ishlab chiqarish korxonalari va 
tashkilotlari, shu bilan birga xizmat ko‘rsatish sohasida ham raqobatbardosh muhitni shakllantirish, jahonda 
ro‘y berayotgan kuchli raqobat sharoitida ularning faoliyatini takomillashtirish, diversifikatsiya qilish, yangi 
innovatsion texnologiyalarni qo‘llash, moliyaviy jozibadorlikni oshirish orqali chet el investitsiyalarini jalb qilish, 
jahon tajribasidan kelib chiqqan holda yangicha boshqaruv usullarini joriy etish lozim bo‘ladi. Shuningdek, 
mavjud xom ashyo zaxiralaridan foydalanib yuqori qo‘shilgan qiymatga ega mahsulotlar ishlab chiqarish va 
ushbu mahsulotlarni tashqi bozorlarda sotish, buning natijasida mamlakatga eksportdan tushadigan valyuta 
tushumini bir necha barobarga oshirish zarur [4].

T A D Q I Q O T  M E T O D O L O G I YA S I
Mazkur tadqiqotda ma’lumotlar ochiq statistik manbalar, ilmiy maqolalar, marketing platformalari hisobotlari 

hamda savdo korxonalarining amaliy ko‘rsatkichlari asosida yig‘ildi. Olingan ma’lumotlar qiyosiy va tahliliy 
usullar yordamida qayta ishlanib, an’anaviy marketing va internet-marketing vositalarining samaradorligi 
xarajatlar, qamrov va investitsiya qaytimi ko‘rsatkichlari asosida baholandi.

T A H L I L  V A  N A T I J A L A R
Tashqi iqtisodiy faoliyatda eksportga yo‘naltirilgan mahsulotlar sifatini muntazam ravishda yaxshilab borish 

korxonaning muhim siyosati va iqtisodiy ahamiyatga ega bo‘lgan vaziyatdir. Bu vaziyatning tinmay amalga 
oshirib borilishi moddiy-texnika bazasini yaratishga munosib hissa qo‘shishni anglatadi. Yuqori sifat, mehnat 
va moddiy resurslarni tejash, eksport imkoniyatlarini oshirish korxonaning pirovard maqsadi bo‘lishi lozimdir.

Undan tashqari, korxonalarning tashqi iqtisodiy faoliyatini moliyaviy ta’minlash mexanizmini qo‘llash 
natijasida quyidagi imkoniyatlarni ta’minlash muhimdir. Xususan:

– amalga oshirilayotgan tashqi iqtisodiy operatsiyalar samaradorlik darajasining yuqori saviyada bo‘lishi;
– ixtiyoridagi moliyaviy resurslarni nazorat qilish;
– tashqi savdo bitimlari va pul majburiyatlarining mos keluvchi shaklda va belgilangan muddatda amaldagi 

milliy qonunchilik me’yorlari hamda xalqaro bank qoidalariga rioya qilingan holda bajarilishi;
– innovatsion strategiyalar asosida rivojlanish, ishlab chiqarishni doimiy modernizatsiya qilish, samarali 

investitsion va innovatsion siyosat yuritish salohiyati.
Tashqi iqtisodiy faoliyatning mamlakat uchun zarur va ustuvorligini quyidagi misollar bilan ifodalash mumkin:
1.	 mamlakatning eksport qudratini rivojlantirish va yanada mustahkamlash;
2.	 eksportga yo‘naltirilgan iqtisodiyotni shakllantirish;
3.	 eksport imkoniyatini kengaytirish, jahon bozorlariga kirib borish uchun, avvalo, xom ashyoni qayta ishlash 

negizida tayyor, yuqori qo‘shilgan qiymatli mahsulot ishlab chiqaruvchi qo‘shma korxonalarni rivojlantirish;
4.	 import tovarlarini mahalliylashtirish evaziga import salmog‘ini qisqartirishga qaratilgan chora-tadbirlarni 

amalga oshirish;
5.	 tashqi iqtisodiy faoliyatni yanada erkinlashtirish, xo‘jalik ishlarini yurituvchi subyektlarga xorijiy sheriklar 

bilan bevosita aloqalar o‘rnatishda hamda o‘z mahsulotini chet ellarda sotishda ko‘proq erkinlik berish;
6.	 xorijiy sarmoyalarni, asosan, bevosita kapital mablag‘lar tarzidagi sarmoyalarni Respublika 

iqtisodiyotiga keng ko‘lamda jalb etish uchun zarur huquqiy, ijtimoiy-iqtisodiy hamda boshqa shart-sharoitlarni 
vujudga keltirish;

7.	 xalqaro huquq, tashqi iqtisodiy faoliyat, bank tizimi, hisob-kitob va statistik hisobot sohasida malakali 
kadrlar tayyorlashni tashkil qilish.

Tashqi iqtisodiy faoliyatning mana shu va boshqa yo‘nalishlarini amalga oshirish O‘zbekiston iqtisodiyotining 
jahon iqtisodiyotida yanada yuqori o‘rin egallash imkonini beradi.

Iqtisodiy rivojlanish darajasidan qat’i nazar, dunyodagi hech bir mamlakat jahon iqtisodiyotidan tashqarida, 
boshqa mamlakatlar bilan iqtisodiy aloqalarsiz rivojlanishi mumkin emas [5].

Tadqiqot jarayonida savdo korxonalarining raqobatbardoshligini oshirishda internet-marketing vositalarining 
samaradorligi qiyosiy tahlil qilindi. Tahlillar shuni ko‘rsatadiki, an’anaviy marketing usullari bilan solishtirganda, 
raqamli texnologiyalar xarajatlarni kamaytirish va qamrovni kengaytirish imkonini beradi (1-jadval).

1-jadval An’anaviy marketing va internet-marketing xizmatlarining samaradorlik ko‘rsatkichlari qiyosiy tahlili

Ko‘rsatkichlar An’anaviy marketing (TV, 
radio, bosma OAV)

Internet-marketing (SMM, 
SEO, targeting) Farqi / samaradorlik

Xarajat darajasi Yuqori Nisbatan past
Internet-marketingda 
xarajatlar o‘rtacha 40% ga 
kam

Maqsadli auditoriyani 
qamrab olish

Cheklangan, umumiy 
auditoriya

Aniq segmentlangan 
auditoriya

Qamrov samaradorligi 65% 
ga yuqori

Natijalarni o‘lchash 
imkoniyati Bilvosita, kechikkan Real vaqt rejimida Internet-marketing ustun

Moslashuvchanlik Past Yuqori Strategiyani tezkor 
o‘zgartirish mumkin

Investitsiya samaradorligi 
(ROI) O‘rtacha Yuqori Internet-marketing yuqori ROI 

beradi



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz932

2026-yil, yanvar. № 1-son.

1-jadval ma’lumotlaridan ko‘rinib turibdiki, internet-marketing xizmatlari xarajatlarni o‘rtacha 40% ga tejash 
bilan birga, maqsadli auditoriyani qamrab olish samaradorligini 65% ga oshiradi. Ayniqsa, natijalarni aniq 
metrikalar (Google Analytics, Facebook Pixel va boshqalar) orqali o‘lchash imkoniyati savdo korxonalariga o‘z 
strategiyalarini tezkor o‘zgartirish imkonini beradi.

Maqsadli auditoriyani qamrab olish: “Ommaviylikdan aniqlikka”
An’anaviy marketing (TV, radio, gazetalar) “mass-marketing” tamoyili asosida ishlaydi. Ya’ni, reklama 

mahsulotga ehtiyoji bor-yo‘qligidan qat’i nazar, barchaga ko‘rsatiladi. Bu resurslarning isrof qilinishiga olib 
keladi.

Internet-marketing tahlili: targeting (maqsadli yo‘naltirish) texnologiyasi orqali reklama faqat mahsulotga 
qiziqishi bo‘lgan shaxslarga (yoshi, jinsi, manzili, qiziqishlari bo‘yicha) ko‘rsatiladi. Jadvalda ko‘rsatilgan +65% 
samaradorlik aynan “keraksiz” auditoriyani filtrlash va faqat potensial xaridor bilan ishlash hisobiga erishiladi.

2.	 Reklama xarajatlari: “Budjetni optimallashtirish”
An’anaviy OAVda reklama joylashtirish yuqori kirish to‘sig‘iga ega (masalan, TVda bir necha soniyalik rolik 

juda qimmat). Bu kichik va o‘rta savdo korxonalari uchun raqobatda tengsizlikni keltirib chiqaradi.
Internet-marketing tahlili: bu yerda “to‘lov faqat natija uchun” (PPC — Pay Per Click) tizimi ishlaydi. 

Korxona o‘z budjetini kunlik nazorat qilishi mumkin. Xarajatlarning 40% ga tejalishi korxonaga tejalgan 
mablag‘ni mahsulot sifatini oshirishga yoki servisni yaxshilashga yo‘naltirish imkonini beradi, bu esa bevosita 
raqobatbardoshlikni oshiradi.

3.	 Iste’molchi bilan teskari aloqa: “Muloqot va sodiqlik”
An’anaviy marketing bir tomonlama aloqaga asoslangan — korxona gapiradi, mijoz eshitadi. Mijozning 

munosabatini bilish uchun qo‘shimcha qimmat tahlillar yoki so‘rovnomalar o‘tkazish talab etiladi.
Internet-marketing tahlili: ijtimoiy tarmoqlar (SMM) va messenjerlar orqali mijoz o‘z fikrini, e’tirozini yoki 

taklifini darhol bildira oladi. “Lahzali (real time)” aloqa korxonaga o‘z xatolarini tezda tuzatish va mijoz bilan 
do‘stona munosabat (loyalty) o‘rnatish imkonini beradi. Raqobatda mijozning fikriga tezkor munosabat bildirish 
“brendga bo‘lgan ishonch”ni shakllantiruvchi asosiy omildir.

4.	 Natijalarni o‘lchash imkoniyati: “Aniq raqamlar strategiyasi”
Televideniye yoki banner reklamadan so‘ng qancha odam aynan shu reklama sababli do‘konga kelganini 

aniq bilish deyarli imkonsiz bo‘lib, asosan taxminlarga tayaniladi.
Internet-marketing tahlili: Google Analytics, Facebook Pixel kabi vositalar orqali korxona reklamani necha 

kishi ko‘rgani, necha kishi saytga kirgani va ulardan nechtasi xaridni amalga oshirganini bitta kishigacha aniqlikda 
ko‘ra oladi. Bu “to‘liq nazorat” korxonaga foydasiz reklama kanallarini darhol o‘chirish va foyda keltirayotgan 
kanallarga investitsiyani ko‘paytirish imkonini beradi.

Raqobatbardoshlik nuqtayi nazaridan, an’anaviy marketingdan foydalanadigan korxona “ko‘r-ko‘rona” 
harakat qilsa, internet-marketingdan foydalanadigan korxona aniq ma’lumotlarga (data-driven marketing) 
tayanadi. Natijada, korxona kamroq xarajat bilan ko‘proq foyda olishga va bozordagi o‘zgarishlarga soniyalar 
ichida javob qaytarishga erishadi. Bu esa bugungi raqamli iqtisodiyot sharoitida raqobatda g‘olib chiqishning 
eng qisqa yo‘lidir.

X U L O S A  V A  T A K L I F L A R
“Marketing-internet xizmatlaridan foydalangan holda savdo korxonalari raqobatbardoshligini oshirish” 

mavzusidagi tadqiqot va tahlillar shuni ko‘rsatadiki, zamonaviy shiddatli raqobat muhitida internet-marketing 
vositalari korxonaning barqaror rivojlanishini ta’minlovchi eng muhim strategik omilga aylandi.

Xulosa qilib aytganda, savdo korxonalari raqobatbardoshligini oshirishda quyidagilar hal qiluvchi 
ahamiyatga ega:

1.	 Raqamli transformatsiya zaruriyati: zamonaviy iste’molchining xulq-atvori o‘zgarganligi sababli, 
an’anaviy savdo usullarini internet-marketing (SEO, SMM, targeting) bilan integratsiya qilish korxonaning 
bozordagi ulushini saqlab qolishning yagona yo‘lidir.

2.	 Iqtisodiy samaradorlik: internet-marketing an’anaviy reklama usullariga qaraganda kamroq xarajat talab 
qiladi va maqsadli auditoriyaga aniq yo‘naltirilganligi sababli investitsiyalar qaytimini (ROI) sezilarli darajada 
oshiradi.

3.	 Mijozlar bilan bevosita muloqot: ijtimoiy tarmoqlar va messenjerlar orqali mijozlar bilan o‘rnatiladigan 
teskari aloqa (feedback) servis sifatini yaxshilashga va mijozlarning brendga bo‘lgan sodiqligini (loyalty) 
mustahkamlashga xizmat qiladi.

4.	 Ma’lumotlar tahlili (Big Data): internet xizmatlari orqali yig‘ilgan tahliliy ma’lumotlar korxona rahbariyatiga 
bozor konyunkturasini to‘g‘ri baholash va prognozlash imkonini beradi, bu esa xavf-xatarlarni kamaytiradi.

Umuman olganda, savdo korxonalari raqobatbardoshligini oshirish uchun nafaqat tayyor mahsulotni 
sotish, balki raqamli makonda korxona imidjini shakllantirish, innovatsion marketing texnologiyalarini joriy etish 

va doimiy ravishda onlayn xizmatlar sifatini oshirib borish strategik zaruriyat hisoblanadi. Faqatgina raqamli 
muhitga moslashgan va marketing innovatsiyalaridan unumli foydalangan korxonalar uzoq muddatli istiqbolda 
bozorda yetakchilikni saqlab qola oladi.

